
2023ko otsailaren 6ko Herriko Kontseiluaren txostena 

Hor zirenak / présents : Kattalin Duhalde, Sabine Etcheverry, Maité Oxarango, Anne Marie Darguy, 

Koxe Barbier, Samuel Biscay, Patrick Barneche, Fredéric Hernandez, Philippe Mongabure, Hervé 

Parachou, Ramuntxo Oteiza, Karine Perez, Chantal Echevertz, Arño Gastambide,  

Bilkurara ezin etorria jakinarazia / excusée : Virginie Sabaloue 

1. Herriko lur-zatien esleitzea 

2022ko urriaren 24ko Herriko Kontseiluan deliberatu ziren Landaluxeko eta Harrietakobordako 

lurretan eraikitzeko egokitu zatien esleitzeko baldintzak eta prezioa. Jaun auzapezak oroitarazi du 

araudiaren arabera, lur zatiak gazteei esleituko zaizkiela lehentasunez, eta oroz gainetik irabazi ttipiak 

dituztenei, beren etxea molde iraunkorrean bizitegi nagusia egin nahi dutenei jabegora heltzeko 

parada emateko. 

Notatze taula bat ere finkatu da kontuan hartuz: herriarekiko lotura eta inbestimendua, dosierraren 

aurkezpenaren kalitatea, elkarrizketetan senditu motibazioa eta finantzamendu planaren kohesioa. 

29 dosier hartu dira, azkenean 17 pertsonak galdea egin dute. Batzorde batek pertsona guziak 

errezibitu ditu, eta elkarrizketen sintesia egin du lankideentzat. 

Horren guziaren ondotik, hautu bat egin da hitzarturik eta gehiengoaren arabera; ikus beherago. Lur-

zatiak hautagaien nahietarik baten arabera eman dira (ez bortxaz lehena), eta kasu batean, zozketa 

egin behar izan da. 

Frédéric HERNANDEZ eta Koxe BARBIER atera ziren bozken denboran, eta Herriko Kontseiluak, 

auzapezaren aurkezpena entzunik eta luzaz eztabaidatu ondotik,  

 

ERABAKI DU aho batez, Harrietakoborda eta Landaluxia herri-lotizamenduak pertsona hauei saltzea: 

 

 Lur-zatien esleitzea   

 Harrietakoborda    

 1. zatia  AINCY Paxkal - ELOSEGI MARTINON Itxaro  

 2. zatia Amaia SOLAQUI - Mikel HERNANDEZ  

 3. zatia Elorri LANDABURU- Fréderic  DARQUY  

 4. zatia Guillaume CHAREILLE  

 Landaluxia     

 1. zatia  DELATTE Thibault - DELAPORTE Laura  

 2. zatia JONCQUET Romain - Chloe FRIAS  

 3. zatia Olivier DUBRUEL - Magali SANCHEZ  

 4. zatia PEYRELONGUE Maider - UHART Cyril  

      
 

2. Helbideratzearen eguneratze-zerbitzuari kidetzea 



Helbideratzea biziki inportantea da zerbitzu publikoak behar bezala betetzeko, baita ere herritarren 
eta lurraldeko enpresen eguneroko bizitzarako. Helbide Base Nazionalean eguneratua atxikia den 
helbideratzearen hedapenari esker erabiltzaile guziek helbide berriak kontuan har ditzakete: sokorriek, 
Postak, GPS, erakunde publikoek eta enpresa pribatuek, etab. 
Euskal Elkargoak proposatzen du zerbitzu komun mutualizatu bati kidetzea. Zerbitzu horren barne 

sartzen da Euskal Elkargoak finantzatu eta garatu tresna bat eta langile baten mutualizazioa, laguntza 

eta helbideratzea bermatzen dituena teknikoki, metodologikoki eta proiektua koordinatuz.  

Zerbitzuari kidetzeak 500€ kosta du urteko. 

Auzapezari baimena eman zaio hitzarmena izenpetzeko zerbitzu horren ukaiteko.  

 

3. Herriaren jarrera Hondakin Geldoen Biltzeko Muntaduraren proiektuari buruz 

(HGBM) 

 

Pirinio Atlantikoetako prefetak galdegin digu kontsulta publiko baten antolatzea Sarako harrobien 

sozietateak egin erregistratze eskaerari buruz, hondakin geldoak biltzeko muntadura hedatu nahi 

baitute Aiherran eta Donoztirin.  

Azken aste honetan 21 pertsona jin dira Herriko Etxera beren iritzia emateko. Beste batzuek e-postaz 
eman dute. Kontsulta publikoaren kaiera prefeturara igorri dugu artamendaturik, astelehenean 
berean. Herriko Kontseiluak hamabost egun ditu berearen igortzeko. 
 
Hona gehienetan aipatu diren elementuen zerrenda, nahas-mahas, lehentasunik eta sailkapenik 
gabe. 

·       Garraldako errekaren hurbiltasunak kezka sortu du 
·       Proiektua ez da aurkeztu herritarrei, ez eta auzoei. 
·       Kanpoko kontrol-erakunde independente bati dei egitea 
·       Egin ikuskatzeen txostenen helmuga 
        Erne egotea dagoen HGBMren antolaketarako 
.       Sozietateak beste leku egoki batzuk baditu, haien artean Izturitzeko harrobia 
·       Laborantza arrazoitua eta ere biologikoa egiten duten laborariak badira hurbil 
·       Mugakide diren Donoztiriko lur batzuk gune natural babestu gisa ekarriak dira, beraz, 
proiektua ez da koherentea 
·       Proiektuko hondakinen balorizazioa ez da agertzen kontsultan 
·       Lurreko euri urak menderatzea zaila, malda handia 
·       Ingurune babestu eta ohargarriaren barne den gunea (desitxuraketa) 
·       Ondorioak gainaldeko lursailetan, ez dira laborari guziak elkarrizketatu 
·       Zabaltzeko baimena eman aitzin, behar litezke jadanik hor dauden ekaiak ikertu 
·       Herriko Etxea proiektuaren kontra agertzea galdegin da, den bezala segurik 
·       Argibide zehatzak ukaiteko bilkura galdegin da antolaketa eta proiektuari buruz 
·       Tokiko arbola motek eta animaliek ongi karbonatzen dute gunea 
·       Zein instantzia independentek kontrolatuko duen hondakinen bereizketa eta kalitatea 
·       Zehaztasun falta handia eta elementu objektiboak eskas  

 
Talde bilkuran aipatu eta ikusi bezala, eta gauzak diren bezala, baieztatzen dut ez zaituztedala proiektu 
horren alde egitera pusatzen ahal. Garantiak behar ditugu eta argibide gehiago. 
Aitzin galdea egitearekin, proiektuaren alde onak baizik ez genituen ikusi, hala nola gune zaharraren 
berritzea eta berantago, natura berriz sarraraztea. 
Ez gara batere ohartu, adibidez, Garraldako Erreka hurbil iragaten zela eta kutsatua izateko arriskua 
zuela. Eta ez naiz segur edukiahal elementuak hein berekoak direnik.  Auzoekin elkartzea galdegin zen. 
Aurkeztu den dosierra lehen zirrimarratik edo ulertu genuenaz urrun da. 



Gure xede bakarra zen ustiatzaileari baimena ematea prefetura zerbitzuei eskaera aurkezteko. Iritzi 
argumentatua eman aitzin, lehenik galdatzen dizuet, arrazoi horien guziengatik, uztaileko deliberoaren 
ezeztatzea. 

   
Ondotik, horrelakoa izan litekeen iritziaren ematea proposatzen dizuet: 
 

Sarako harrobien sozietateak egin erregistratze eskaerari buruz jaun prefetak antolatu kontsultaren 
ondotik, Aiherrako Herriko Kontseiluak kontrako iritzia ematen du. 
Alabaina, dosierra ez da aski zehatza eta elementu batzuek kezkatzen gaituzte, gu, Aiherrako eta 
Donoztiriko hautetsiak, baita ere bi herrietako herritarrak. 
Behar ziren, gutienez: 

·       Auzo, jabe eta laborari guziak jakinean ezarri proiektuaren xehetasun guziez  
·       Publikoa edota bi herrietako herritarrak jakinean ezarri 
 

1. orain arte HGBMk egin aktibitateez: aitzineko urteetan metatu hondakin kantitatea, 
hondakinen jatorria, kanpoko erakundeek ingurumen-arauak bermatuak direla ikusteko 
egin kontrolen emaitzak 

2. gunearen zabaltze proiektu berriaren edukiaz bilkura publiko edota gunearen bisita baten 
karietara  

3. kanpoko erakundeek egin hondakinen inbentarioa, ekai kutsagarrien xerkatzea, produktu 
horien berrerabiltzeko edo birziklatzeko egingarritasun azterketa, amiantoa edota 
mundrunaren xerkatzea 

4. Bermatzea orain arte erregularki kontrolak egin direla metatu ekaien kaltegarritasun-ezari 
buruz, eta harrobi bazterreko erreka (harrobitik 30 metrora) ez dela kutsatua izan. 

Bada alokatze kontratu bat 2030 arte. Baitezpadakoa da praktiketan ordena ezartzea eta berritze 
prozesua hastea, ez da aski natura egitera uztea.   
 
Herriko Kontseilua ados da kontrako iritzi horrekin. 

  
4. Gainerako gaiak: 

Bordele eta Irun arteko trenbidearen modernizatze eskaerarekin ados... alde bateko 

sostengua 

Ekipamendu zerga berezia Abiadura Handiko Linearen finantzatzeko... zerga horren kontra 

Bi gaiak batzen dituen mozioa igorriko da... gure herria zerga horren eremuan dela baieztatu 

ondoan 

 

Apirilaren 22ko kontzertua Apairin: besta komiteak antolatu gertakaria berriz aipatu da. 

Segurtasun, saihesbide, aparkaleku eta bestelako gaiak aipatuko eta tratatuko dira. 

 

 

Bilkura 21:30ean bururatu da                                          Arño Gastambide, auzapeza 

 

 

 

 

 

 



 

 


